სამინისტროს მიერ 2005 წლიდან ხორციელდება „ნარკომანიით დაავადებულ პირთა მკურნალობის“ სახელმწიფო პროგრამა, რომლის ფარგლებშიც უზრუნველყოფილია ნარკომანიით დაავადებულ პირთა სტაციონარული დეტოქსიკაცია და რეაბილიტაცია, ასევე ჩანაცვლებითი მკურნალობა მეთადონითა და ბუპრენოფრინ-ნალოქსონით.
პროგრამის ბიუჯეტი ყოველწლიურად მზარდია. 2014 წელს შეადგენა 4 388 500 ლარს, 2015 წელს 4 353 400 ლარს, 2016 წელს -  5 000 000 ლარს, 2017 წელს 7 000 000 ლარის, ხოლო 2018 წელს განსაზღვრულია 9 200 000 ლარი. 
2014-2015 წლებში პროგრამის ფარგლები განხორციელდა მნიშვნელოვანი ცვლილებები.
· ნარკოპოლიტიკის ფარგლებში მკურნალობა-რეაბილიტაცია და ზიანის შემცირების პროგრამების განსახორციელებლად ხელსაყრელი საკანონმდებლო გარემოს შექმნისთვის გადაიხედა და მოწესრიგდა რიგი საკანონმდებლო აქტები:

1.საქართველოს შრომის, ჯანმრთელობისა და სოციალური დაცვის მინისტრის 2003 წლის 21 ივლისის N150/ნ ბრძანებაში ცვლილება შეეხო ნარკომანიით დაავადებულ პირთა ჩანაცვლებითი მკურნალობის განმახორციელებელ დაწესებულებაში ჩამანაცვლებელი ნარკოტიკული საშუალების მიღების, შენახვის, აღრიცხვისა და გაცემის წესს.

2. საქართველოს შრომის,  ჯანმრთელობისა და სოციალური დაცვის მინისტრის 2009  წლის 20 იანვრის N37/ნ ბრძანებაში:
ა) ბრძანების არსებულ ფორმატს გამოეყო და დამოუკიდებელი ბრძანების სახით დამტკიცდა ნარკომანიის ჩანაცვლებითი მკურნალობის პროგრამების ფარგლებში გამოსაყენებელი დოკუმენტაციის ფორმები; 
ბ) დაიხვეწა და შესაბამისობაში მოვიდა ბრძანებაში გამოყენებული ტერმინოლოგია.
გ) განისაზღვრა ოპიოიდური დამოკიდებულების განმარტება, რაც არსებული ფორმატით არ იყო მოწოდებული;
დ) განისაზღვრა ჩანაცვლებითი მკურნალობისათვის ნებადართული ფარმაცევტული პროდუქტის ჩამონათვალი, რაც არსებული ფორმატით არ იყო დაზუსტებული და შემოიფარგლებოდა ზოგადი ჩანაწერით;
ე) დაზუსტდა ჩანაცვლებითი მკურნალობის სახეები, მიზნები და ამოცანები;
ვ) ბრძანების პროექტით განისაზღვრა ზედამხედველობის საბჭოს შემადგენლობა;
ზ) დაზუსტდა და გამარტივდა ჩანაცვლებითი მკურნალობის პროგრამაში ჩართვის კრიტერიუმები.
თ) გამარტივდა პროგრამაში ჩართვის წესი;
ი) ოპიოიდური ნარკომანიის დროს ჩანაცვლებითი მკურნალობის პროგრამებში ჩართვის კრიტერიუმების დაზუსტებისა და მკაფიოდ განმარტებისათვის, ბრძანებას დაემატა ოპიოიდების ჩამონათვალი.



· შეიცვალა ნარკომანიის პროგრამის დაფინანსების მოდელი:

1. სტაციონარული დეტოქსიკაცია და პირველადი რეაბილიტაციის  ღირებულება ნაცვლად 2250 ლარისა განისაზღვრა არაუმეტეს 2000 ლარით.

· არსებული სტანდარტების გადახედვამ საშუალება მოგვცა შეგვემცირებინა მკურნალობის ღირებულება 250 ლარით, რამაც არსებული ბიუჯეტის ფარგლებში მოგვცა დამატებით რესურსი დამატებითი პაციენტების უზრუნველსაყოფად (ყოველი 8 პაციენტის მკურნალობის ფარგლებში დამატებით ერთი ახალი პაციენტის უზრუნველყოფის შესაძლებლობა).

2. ჩანაცვლებითი თერაპიის დაფინანსების მოდელი, რომელიც იყო ვაუჩერული ტიპის (ვაუჩერის ღირებულება - 215 ლარი. თანაგადახდა პაციენტის მხრიდან 110 ლარი) შეიცვალა გლობალური ბიუჯეტის პრინციპით (თვის ლიმიტი ბიუჯეტის 1/12-ით). თანაგადახდა პაციენტის მხრიდან 110 ლარი.

დაფინანსების მეთოდოლოგიის შეცვლამ ვაუჩერულიდან გლობალურ ბიუჯეტზე, საშუალება მოგვცა:
· არ შეგვეზღუდა ბენეფიციართა რაოდენობა მექანიკურად (ვაუჩერული დაფინანსების პირობებში ხარჯვის ზრდის შესაკავებლად, მექანიკურად იყო შეზღუდული ვაუჩერების რაოდენობა და განისაზღვრებოდა ყოველთვიურად არაუმეტეს 1800 ვაუჩერით);
· გაჩნდა ბენეფიციართა დაახლოებით 27%-იანი ზრდის რეზერვი;
· თავიდან იქნა აცილებული დამატებითი დაწესებულებების შეუზღუდავი და თავისუფალი მონაწილეობა პროგრამის მიმწოდებლად;
· მიმწოდებელი ვერ მიიღებდა დაფინანსებას ზეშესრულებული სამუშაოსთვის ბიუჯეტის ლიმიტს ზემოთ.

სახელმწიფო პროგრამის პარალელურად 2017 წლის 1 ივლისამდე ჩანაცვლებითი თერაპიის პროგრამა ხორციელდებოდა გლობალური ფონდის დაფინანსების ფარგლებში.  2017 წლის 1 ივლისიდან გლობალური ფონდის პროგრამის დაფინანსება გაგრძელდა სახელმწიფო პროგრამის ფარგლებში. 
ჩანაცვლებითი პროგრამის მნიშვნელოვან მიღწევად შეიძლება ჩაითვალოს სერვისით მოცულ პაციენტთა ყოველწლიური ზრდა (მაგ, 2014 წელს-3300 პაციენტი, 2017 წელს --6500-ზე მეტი). პაციენტთა ჩართვის ერთადერთ შემაკავებელ ბარიერს წარმოადგენდა პროგრამის ფარგლებში არსებული თანაგადახდა (110 ლარი პაციენტის მხრიდან), რაც გაუქმდა 2017 წლის 1 ივლისიდან, პროგრამა გახდა უფასო და ეს უმნიშვნელოვანესი ფაქტია.

2014 წელს ნარკომანიის სახელმწიფო პროგრამის ფარგლებში ჩანაცვლებითი თერაპიით მომსახურება გაეწია 3 ათასზე მეტ ბენეფიციარს  (დაფიქსირდა 21.8 ათასზე მეტი შემთხვევა). სტაციონარული დეტოქსიკაციისა და რეაბილიტაციის  კომპონენტით ისარგებლა 286 ბენეფიციარმა (დაფიქსირდა 654 ვიზიტი) 

2015 წელს ჩანაცვლებითი თერაპიით მომსახურება გაეწია 3,5  ათასამდე ბენეფიციარს, ხოლო სტაციონარული დეტოქსიკაციითა და რეაბილიტაციით ისარგებლა 626 პაციენტმა.
2016 წელს ჩანაცვლებითი თერაპიით მომსახურება გაეწია 4.4 ათასზე მეტ ბენეფიციარს, ხოლო სტაციონარული დეტოქსიკაციითა და რეაბილიტაციით ისარგებლა 441 პაციენტმა.
[bookmark: _GoBack]2017 წელს ჩანაცვლებითი თერაპიით მომსახურება გაეწია 7,5 ათასზე მეტ ბენეფიციარს, ხოლო სტაციონარული დეტოქსიკაციითა და რეაბილიტაციით ისარგებლა 570პაციენტმა.
